
POZIV MEDIJIMA

10 zrakoplovnih organizacija potpisuju pismo namjere o zajedničkom pružanju usluga u jugoistočnoj Evropi, pod pokroviteljstvom  RCC-a 
SARAJEVO, 26.04.2013. – Predstavnici 10 nacionalnih zrakoplovnih tijela i organizacija koje pružaju usluge zrakoplovne navigacije u Sarajevu će 29. aprila potpisati Pismo namjere o Inicijativi za Zonu zajedničkog pružanja usluga u jugoistočnoj Evropi,  pod pokroviteljstvom Vijeća za regionalnu saradnju (RCC).
Inicijativom će se ojačati regionalna saradnja u oblasti zračnog prometa u jugoistočnoj Evropi, fokusiranjem na efikasnije i sigurnije pružanje usluga zrakoplovne navigacije. 
Inicijativa o Zoni pružanja zajedničkih usluga osmišljena je kako bi donijela ekonomske koristi svojim učesnicima i njihovim partnerima kroz zajedničke projekte i saradnju između regionalnih tijela civilnog zrakoplovstva i onih koja pružaju usluge zrakoplovne navigacije. Zasnovana je na stvarnim potrebama i može služiti kao sredstvo za praktičnu primjenu važećih bilateralnih/multilateralnih sporazuma zaključenih među potpisnicama. 

Na konferenciji će se okupiti predstavnici tijela civilnog zrakoplovstva Albanije, Bosne i Hercegovine, Kosova*, Bivše Jugoslovenske Republike Makedonije, Crne Gore, Srbije i Mađarske. Među učesnicima su i izvršni direktori nacionalnih tijela za pružanje usluga zrakoplovne navigacije i HungaroControl-a. Konferenciju zajednički organizuju Sekretarijat RCC-a i Agencija za civilno vazduhoplovstvo Crne Gore.
Inicijativom se promovira Jedinstveno evropsko nebo (SES) u regionu, i ona predstavlja važan korak ka efikasnijem učešću država Zapadnog Balkana u SES konceptu. Jedinstvena je u tome što predstavlja pragmatičan regionalni primjer koji treba slijediti u periodu kada se intenzivna pažnja posvećuje upravljanju evropskim zračnim prometom. Inicijativu je pokrenula Agencija za civilno vazduhoplovstvo Crne Gore 2012. godine, sa namjerom da formulira i profilira saradnju i koordinaciju na operativnom nivou. 

Pozivamo novinare da prisustvuju potpisivanju Pisma namjere u ponedjeljak, 29. aprila 2013. godine u 11:45 sati u prostorijama Sekretarijata RCC-a, Trg Bosne i Hercegovine 1/V, 71000 Sarajevo, Bosna i Hercegovina.
Pratite nas na twitter.com/rccint.
*Ovim nazivom se ne prejudiciraju stavovi o statusu i u skladu je sa Rezolucijom Vijeća sigurnosti UN-a 1244 i Odlukom Međunarodnog suda pravde o kosovskoj deklaraciji o nezavisnosti. 
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, fax: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int.

